
Maʼlumot uchun, ОАК 
Rayosatining 2024-yil 28-avgustdagi 360/5-son qarori 

bilan “Dissertatsiyalar asosiy ilmiy natijalarini chop 
etishga tavsiya etilgan milliy ilmiy nashrlar ro‘yxati”ga 
texnika va iqtisodiyot fanlari bo‘yicha “Muhandislik va 

iqtisodiyot” jurnali ro‘yxatga kiritilgan.

1.	 Toshkent shahridagi G.V.Plexanov nomidagi Rossiya iqtisodiyot universiteti 

4.	 Islom Karimov nomidagi Toshkent davlat texnika universiteti
5.	 Muhammad al-Xorazmiy nomidagi Toshkent axborot texnologiyalari universiteti 
6.	 Toshkent davlat transport universiteti 
7.	 Toshkent arxitektura-qurilish universiteti
8.	 Toshkent kimyo-texnologiya universiteti
9.	 Jizzax politexnika instituti

TURIZM SOHASINI KLASTER USULDA 
RIVOJLANTIRISHNING ILGʻOR XORIJ 

TAJRIBASIDAN OʻZBEKISTONDA IJODIY 
FOYDALANISH IMKONIYATLARI

Navruz-zoda Zebiniso Baxtiyorovna
Buxoro davlat universiteti 

iqtisodyot kafedrasi dotsenti, PhD.

Annotatsiya. Maqolada turizm sohasini klaster usulida rivojlantirishning AQSH, Italiya, Ispaniya, Malayziya kabi 
mamlakatlar amaliyotlari qiyosiy taqqoslanib, ularning oʻziga xos xususiyatlari aniqlangan holda, ilgʻor xorijiy tajribalardan 
Oʻzbekistonda ijodiy foydalanish imkoniyatlari boʻyicha ilmiy taklif va amaliy tavsiyalar ishlab chiqilgan.

Kalit so‘zlar: turizm, turistik xizmatlar, turistik klaster, turistik korxonalar, turizm industriyasi, turist, turistik sayohat, turistik 
makon, turizm salohiyati, turistik klaster.
Abstract. The article compares the practices of countries such as the USA, Italy, Spain, and Malaysia in developing the 
tourism industry in a cluster method, and identifies their specific characteristics, and develops a scientific proposal and 
practical recommendations on the possibilities of creative use of advanced foreign experiences in Uzbekistan.

Keywords: tourism, tourist services, tourist cluster, tourist enterprises, tourism industry, tourist, tourist travel, tourist 
space, tourism potential, tourist cluster.
Аннотация. В статье сравнивается практика развития туристической отрасли кластерным методом таких стран, 
как США, Италия, Испания и Малайзия, выявляются их специфические особенности, а также разрабатываются 
научные предложения и практические рекомендации по возможностям творческого использования передового 
зарубежного опыта в Узбекистане.

Ключевые слова: туризм, туристические услуги, туристский кластер, туристские предприятия, туристическая 
отрасль, турист, туристское путешествие, туристское пространство, туристический потенциал, туристский кластер.

K I R I S H
Global turistik xizmatlar bozorining jadal sur’atlarda rivojlanishi natijasida turli milliy turizm industriyalari 

oʻrtasida oʻzaro bozor raqobati kurashi chuqurlashuvi hisobiga sohani rivojlantirishning samarali usullaridan 
foydalanishga boʻlgan qiziqish ortdi. Buning natijsida iqtisodiy fanda ham turizm sohasini rivojlantirishning 
samarali usullari, jahon amaliyotida shakllangan turli modellarni tadqiq etish va ularni takomillashtirish 
borasida oʻtkaziladigan tadqiqotlar soni ham yildan yilga ortib bormoqda. Bugungi kunda jahon amaliyotida 
mamlakat turizm sohasi iqtisodiy rivojlanish salohiyatidan samarali foydalanish imkonini beruvchi usullardan 
biri bu sohani klasterlashtirish hisoblanib, turistik klasterlarni tashkil etish orqali geografik jihatdan oʻzaro 
yaqin joylashgan hududlarda turistik faoliyati yoʻnalishi oʻzaro bogʻliq yoki yordamchi ahamiyat kasb etuvchi 
tarmoqlardagi korxona, tashkilot va muassasalar faoliyatini yaxlit bir guruh shaklida rivojlanish tendensiyalarini 
jadallashtirishga erishilib kelinmoqda.

Yangi Oʻzbekiston Taraqqiyot strategiyasining amal qilishi sharoitida mamlakat turizm sohasini rivojlantirish, 
jumladan, milliy turizmning rivojlanish salohiyatidan foydalanish samaradorligini oshirishda hududlarning turistik 
resurslar boʻyicha mavjud imkoniyatlaridan kelib chiqqan holda, bir hudud ichidagi yoki turistik rivojlanish 
salohiyati oʻzaro oʻxshash boʻlgan chegaradosh hududlar oʻrtasida yangi turdagi turistik marshrutlarni tashkil 
etish oqrali sohada iqtisodiy hamkorlikning zamonaviy shakllarini rivojlantirilmoqda. Jumladan, Prezident Sh.M. 
Mirziyoyev tomonidan 2025-2026 yillarda mamlakatda turistik oqim hajmini koʻpaytirish borasida “respublika 
hududlariga 15,8 million nafar xorijiy turistlarning safarlarini tashkil etish, turizm xizmatlari eksportini 4 milliard 
AQSh dollariga etkazish, respublika hududlarida yangi 108 ta mehmonxona, 375 ta oilaviy mehmon uyi va 123 
ta xostel qurish, 745 ta kapsula va oʻtov uylari, apart-otel, modulli mehmonxonalar hamda 12 ta turizm qishlogʻi 
va turizm mahallasini tashkil etish” [1] kabi ustuvor vazifalarning belgilab berilganligi, mamlakat turizm sohasini 
rivojlantirishning samarali usullarini amaliyotga joriy etishga ustuvorlik qaratish zarurligidan dalolat beradi.

M A V Z U G A  O I D  A D A B I Y O T L A R  S H A R H I
Bozor iqtisodiyoti shakllanishi sharoitida mamlakat turizm sohasini rivojlantirish salohiyatidan 

foydalanishning samarali usullarini amaliyotda qoʻllash bilan bogʻliq masalalar yaqin xorijlik olimlardan M. 
Baransokova, V.M. Komarov, L. Gamidullaeva, N. Shpak, K.Y. Kulakov, U. Tokbergenova kabilar tomonidan 
tadqiq etib kelinmoqda.

Oʻzbekistonlik M.T. Alimova, N.N. Safarova, M.R. Boltaboev, Z.I. Usmonova, O.H. Hamidov, Sh.R. Ruziev, 
J.N. Abiev, I.S. Tuxliev kabilar mamlakatda turizm sohasini rivojlantirishning ilmiy-uslubiy asoslarini tadqiq etib, 
soha samaradorligini oshirish usullarini oʻrganishgan.

T A D Q I Q O T  M E T O D O L O G I YA S I 
Tadqiqot jarayonida tizimli tahlil, tarixiylik va mantiqiylik, induksiya va deduksiya, analiz va sintez, qiyosiy va 

selektiv tanlab tadqiq qilish, monografik tahlil va guruhlash kabi usullar qoʻllanilgan

T A H L I L  V A  N A T I J A L A R
Umuman olganda nafaqat turizm, balki iqtisodiyotning turli tarmoq va sohalarida rivojlanish samaradorligini 

oshirish, jumladan, mavjud iqtisodiy salohiyatdan yuqori darajada foydalanish asosida raqobat ustunligiga 
erishishda klasterli rivojlanish usulidan keng foydalanilib kelinmoqda. Bu esa iqtisodiy fanda klasterli usuldan 
foydalangan holda turli tarmoq va sohalar, jumladan turizm sohasini rivojlantirish samaradorligini ta’minlashning 
ustuvorliklarini niqlashga qaratilgan tadqiqotlar sonini keskin ortishiga olib kelmoqda. Shu oʻrinda mahalliy 
iqtisodchi I.S. Toʻxlievning quyidagi fikrlarini keltirishni lozim topdik: “turizm sohasida klaster konsepsiyasini 
qoʻllanilishi, zamonaviy turizm industriyasi muammolarini yechish imkoniyatini berib, bular qatoriga: hudud 
turistik salohiyatini etarli darajada baholanmasligi, kirish turizmiga nisbatan past darajadagi talab, infratuzilma 
yetarli darajada rivojlanmaganligi, investorlarning past darajadagi qiziqishi, turizmni rivojlantirish strategik 
dasturlarning tadbiq etilish mexanizmlari va usullarining nomukammalligi kiradi” [2], deb hisoblaydi. Jumladan, 
M.T. Alimova “turizmni rivojlantirishda klasterli yondashuvdan foydalanishning zaruriyati bir tomondan turizm 
va turistik mahsulotning noyob xarakterlari, ikkinchi tomondan klasterli loyihalarni realizasiya qilishdan keyingi 
ustunliklarda namoyon boʻladi” [3], degan gʻoyani ilgari suradi.

Shu bilan birgalikda, turizm sohasida klasterli usuldan foydalanish boʻyicha ham qator fikrlar bildirib 
oʻtilgan. Jumladan, Sh.B. Navruz-zoda fikricha “klaster yondashuvida turizmni rivojlantirish turistik faoliyatning 
oʻziga xos xususiyatlari va hududning turistik mahsulotiga jalb qilingan korxonalar aglomeratining birgalikdagi 
harakatlari bilan bogʻliq”[4], deb hisoblaydi. Shu bilan birgalikda, A.A. Abduvaliev “klasterlarni tashkil qilishda 
mamlakatning iqtisodiy rivojlanish holatini inobatga olish taqozo qilinadi. Shuning uchun klasterlarni tashkil 
qilishning muhim jihatlaridan biri – uning instrumentlarini aniqlash talab qilinadi” [5], degan xulosaga kelgan.

Oʻrganishlar bugungi kunga qadar jahon amaliyotidaa turizm sohasini klasterli rivojlantirish borasida jahon 
amaliyotida AQSH, Italiya, Ispaniya, Malayziya kabi mamlakatlar amaliyoti boshqalarga qaraganda oʻziga 
xosligi va turli iqtisodiy shart-sharoitlarga moslashtirish imkoniyati mavjud ekanligi sababli, ularni iqtisodiy 
fanda oʻtkaziladigan tadqiqotlarda turizm sohasini klasterlashtirish modeli sifatida baholanishini koʻrsatdi. 
Ushbu vaziyatdan kelib chiqib, mazkur modellarning oʻziga xos xususiyatlarini tadqiq etish asosida ulardan 
Oʻzbekiston amaliyotida ijodiy foydalanish imkoniyatlarini aniqlashni lozim topdik.

Shu oʻrinda AQSH turizm sohasini klasterlashtirish boʻyicha shakllangan milliy modelining fundamental 
asosini tashkil etgan M. Porter ilmiy tadqiqotlariga e’tiborni qaratishni lozim topdik. Unga koʻra, “zamonaviy 
bozor munosabatlari sharoitida klasterlar yuqori raqobatbardoshlikni ta’minlash imkoniyatlarini kengaytirib, 
yuqori iqtisodiy samaradorlikka erishish uchun zamin yaratadi” [6]. Shu bilan birgalikda, “klasterli rivojlanish 
orqali mahalliy iqtisodiyot tarmoqlarining rivojlanish salohiyatidan samarali foydalanish asosida uni global 
iqtisodiy munosabatlardagi ishtirokini kengaytirish mumkin boʻladi” [7], degan xulosalar shakllangan.

Italiya turizm sohasini klasterli usulda rivojlantirishda “madaniy merosni yuqori darajada saqlash asosida 
mahalliy iqtisodiy sub’ektlar, ayniqsa, kichik biznes sub’ektlarini mahalliy an’analarni keng targʻib qilish va 
hunarmandchilikni qoʻllab-quvvatlashga ustuvorlik qaratib, turizm sohasini klasterlashtirishning Italiya modelini 
shakllantirgan” [8] ligi G. Goffi tomonidan amalga oshirilgan ilmiy tadqiqotlarda isbotlangan. Jumladan, M. 
Kukkulelli “Italiya turizm klasterlari faoliyatida markazlashgan boshqaruv elementlaridan boshqa mamlakatlar, 
xususan, AQSH, Fransiya va Ispaniyaga qaraganda nisbatan koʻproq foydalaniladi” [9], deb hisoblaydi.

Turizm sohasini klasterli usulda rivojlantirishning Ispaniya modeli “hududiy yondashuv asosida, har bir 
mamlakat hududining turistik imidjini shakllantirish va uni barqaror rivojlantirishga qaratilgan boʻlib, turistik 
xizmatlar koʻrsatishga ixtisoslashtirilgn hududlarda yuqori sifatni ta’minlash ustuvor ahamiyat kasb etishi” [10] 
D.N. Laskening mamlakatda turistik klasterlar faoliyatini tadqiq etishga qaratilgan ilmiy izlanishlari natijasida 
aniqlangan. Jumladan, H. Ventura-Fernandez tadqiqotida “mamlakat turizm sohasini klasterlashtirishda 

hududiy yondashuvga ustuvorlik qaratilishi natijsida har bir hudud oʻziga xos boʻlgan turistik xizmatlar 
koʻrsatish sohasidagi nisbiy va mutloq ustuliklaridn samarali foydalanish imkonini beruvchi hududiy rivojlanish 
strategiyalarini ishlab chiqishi” [11] bilan bogʻliq boʻlgan xususiyatlarni aniqlagan.

Malayziya amaliyotida “turizm klasterlarini rivojlantirishda davlat-xususiy sheriklik (DXSh) mexanizmi 
orqli ushbu sohani investisiyalash barqarorligini ta’minlash” [12] ga ustuvorlik qaratilishi M.Yu. Ida Farina 
tomonidan ta’kidlangan. Shu bilan birgalikda, oʻtkazilgan tadqiqot jarayonida mamlakatning Perlis, Penang, 
Kedah, Kelantan, Melaka, Perak, Selangor, Negeri Semblan, Johor, Pahang, Terengganu, Sabah va 
Saravak kabi hududlarida ekoturistik klasterlarini rivojlantirishda ekologik standartlarni joriy etishga ustuvorlik 
qaratilayotganligi aniqlangan.

Shu oʻrinda iqtisodiy fanda turizm sohasini klasterlashtirish boʻyicha jahon amaliyotida shakllangan 
modellarni qiyosiy taqqoslash (1-jadvalga qarang) asosida ulardan Oʻzbekistonda ijodiy foydalanish 
imkoniyatlarini aniqlashni lozim topdik. 

1-jadval. Turizm sohasini klasterlashtirish modellarining qiyosiy tahlili1

№ Model Xususiyati Kamchiliklari Afzalliklari

1 AQSH modeli

Bozor kuchlari, raqobat, hukumat, 
infratuzilma, ta’lim muassasalari 
va boshqa tashkilotlar oʻrtasidagi 
oʻzaro hamkorlikni hisobga oladi

Iqtisodiy rivojlangan 
davlatlar uchun 
mos, rivojlanayotgan 
davlatlarda qiyin

Innovasiya orqali 
raqobatbardoshlikni oshiradi

2 Italiya modeli
Kichik biznes sub’ektlari, mahalliy 
an’analar va hunarmandchilikni 
qoʻllab-quvvatlash

Markazlashmagan 
boshqaruv tufayli 
samarasizlik yuzaga 
kelishi mumkin

Madaniy merosni saqlash, 
mahalliy iqtisodiyotni 
faollashtiradi

3 Ispaniya 
modeli

Har bir hudud uchun alohida brend 
va turizm strategiyasi, mahalliy 
xoslikka asoslangan xizmatlar

Markazlashmagan 
strategiyalar oʻzaro 
raqobatga olib kelishi 
mumkin

Hududiy ixtisoslashuv va 
barqaror rivojlanish

4 Malayziya 
modeli

Davlat va xususiy sektor hamkorligi, 
transport va kommunikasiya 
infratuzilmasiga katta e’tibor

Davlatga yuqori bogʻliqlik 
tufayli jadal rivojlanish 
cheklanadi

Salohiyatli hududlarni 
rivojlantiradi, xorijiy 
sayyohlarni jalb qiladi

Oʻtkazilgan qiyosiy tahlil natijalariga asoslangan holda, har bir modelning oʻziga xos boʻlgan xususiyatlari, 
ularning afzallik va kamchiliklarini inobatga olib, mamlakatda turizm klasterlarini rivojlantirish amaliyotining 
quyidagi yoʻnalishlaridan ijodiy foydalanish imkoniyatlari mavjud ekanligi aniqlandi: AQSH modeli orqali 
mamlakat milliy turizm klasteri ekotizimini tashkil etishda; Italiya modelidan mahalliy hunarmandchilik va kichik 
turistik tadbirkorlik sub’ektlarini rivojlantirishda; Ispaniya modelidan hududlarni turistik salohiyatidan kelib chiqib 
chuqur ixtisoslashuvini ta’minlash orqali hududiy turizm “profili”ni shakllantirishda; Malayziya modelidan agro-
eko-turizm infratuzilmasini rivojlantirish amaliyotida foydalanish mumkin (2-jadvalga qarang).

2-jadval. Turizm klasterini rivojlantirish modellaridan Oʻzbekistonda ijodiy foydalanish imkoniyati2

№ Model Oʻzbekistonda qoʻllash mumkin 
boʻlgan jihatlar

Moslashtirilishi lozim 
boʻlgan jihatlar

Ijodiy foydalanish 
imkoniyatlari

1 AQSH modeli

- Infratuzilma, ta’lim, hukumat, 
turizm korxonalari oʻrtasidagi 
hamkorlik
- Innovasion faollik va 
raqobatbardoshlik tamoyili

- Ochiq bozor 
mexanizmlari, erkin 
raqobat muhiti
- Iqtisodiy erkinlik 
darajasini oshirish

- Hududiy turizm xablarini 
shakllantirish
- Turizmda startap ekotizimini 
rivojlantirish

2 Italiya modeli

- Hunarmandchilik va mahalliy 
tadbirkorlikni rivojlantirish
- Mahalliy gastronomiya va 
an’analarni integrasiyalash

- Markazlashmagan 
boshqaruv tizimi
- Institutsional zaiflik

- Turizm qishloqlari (eco-
village), etno-klasterlarni 
shakllantirish
- Mahalliy brendlarni yaratish

3 Ispaniya 
modeli

- Har bir hudud uchun maxsus 
turistik brend
- Regional ixtisoslashuv (masalan, 
Samarqand – ziyorat, Navoiy – 
ekoturizm)

- Juda keng turizm bozori
- Muvofiqlashgan 
marketing siyosati talab 
etiladi

- Hududiy turizm profilini 
yaratish
- SMART turizm (AR 
gidlar, QR marshrutlar) 
texnologiyalarini joriy etish

1	  Muallif tomonidan tuzilgan
2	  Muallig tomonidan tuzilgan

4 Malayziya 
modeli

- Davlat-xususiy sheriklik (DXSh)
- Turizmni markazlashgan holda 
rivojlantirish
- Yagona platforma orqali xizmatlar 
koʻrsatish

- Katta byudjet va chet el 
investorlariga bogʻliqlik

- Davlat tomonidan qoʻllab-
quvvatlanuvchi agroturizm 
klasterlari, koʻp funksiyali 
kurort zonalari

5 Oʻzbekiston 
amaliyoti

- Hududiy klasterlar konsepsiyasi 
mavjud- Turizmni iqtisodiy rivojlanish 
drayveri sifatida koʻrish

- Amalda toʻliq 
shakllanmagan- Kadrlar 
etishmovchiligi, servis 
sifatining pastligi

- Boshqa modellarning ijobiy 
tajribasini kombinasiyalash va 
uygʻunlashtirish orqali “gibrid 
klaster modeli”ni yaratish

X U L O S A  V A  T A K L I F L A R
Oʻtkazilgan qiyosiy tahlil natijalariga asoslangan holda, har bir modelning oʻziga xos boʻlgan xususiyatlari, 

ularning afzallik va kamchiliklarini inobatga olib, mamlakatda turizm klasterlarini rivojlantirish amaliyotining 
quyidagi yoʻnalishlaridan ijodiy foydalanish imkoniyatlari mavjud ekanligi aniqlandi: AQSH modeli orqali 
mamlakat milliy turizm klasteri ekotizimini tashkil etishda; Italiya modelidan mahalliy hunarmandchilik va kichik 
turistik tadbirkorlik sub’ektlarini rivojlantirishda; Ispaniya modelidan hududlarni turistik salohiyatidan kelib chiqib 
chuqur ixtisoslashuvini ta’minlash orqali hududiy turizm “profili”ni shakllantirishda; Malayziya modelidan agro-
eko-turizm infratuzilmasini rivojlantirish amaliyotida foydalanish mumkin.

Tadqiqotlar asosida aytish mumkinki, mamlkatimiz amaliyotida ma’lum bir mamlakat amaliyotida 
shakllangan turizm sohasini klsterlashtirish modelidan toʻgʻridan-toʻgʻri foydalanish imkoniyati mavjud emas. 
Shu sababli, ular amaliyotlarini chuqur tahlil qilgan holda, turizm sohasini klasterlashtirish modellaridan 
mamlakatimiz amaliyotida ijodiy foydalanish mumkin boʻlgan imkoniyatlar va milliy turizm sohasining oʻziga 
xos xususiyatlari, mavjud muammolari va rivojlanish salohiyatidan kelib chiqqan holda, “gibrid” modelni 
shakllantirish maqsadga muvofiq hisoblanadi.

